ՀԱՇՎԵՏՎՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՄԱՍԻՆ`

ՀՀ ՎԱՐՉՊԵՏԻ ՄՈՏ ՔՆՆԱՐԿՄԱՆ ՀԱՄԱՐ 
I. ՆԵՐԱԾՈՒԹՅՈՒՆ

1. ՀՀ քաղաքաշինության նախարարությունը, ՀՀ օրենսդրությամբ իրեն վերապահված լիազորությունների շրջանակներում, 2013 թվականի ընթացքում գործունեություն է իրականացրել ելնելով բնագավառի հեռանկարային զարգացման ծրագրերով, ՀՀ Նախագահի կարգադրություններով և հրամանագրերով, ՀՀ կառավարության որոշումներով, ՀՀ 2013 թվականի սոցիալ-տնտեսական զարգացման ծրագրերով և դրանցից բխող նախարարության 2013 թվականի աշխատանքային ծրագրով ամրագրված հիմնախնդիրներից:

Ստորև ներկայացվում է ՀՀ կառավարության 2013 թվականի հուլիսի 18-ի N 800-Ն որոշմամբ հաստատված` ՀՀ կառավարության 2013 թվականի գործունեության միջոցառումների ծրագրի և գերակա խնդիրների իրականացման, ինչպես նաև սոցիալ-տնտեսական զարգացման ծրագրերից բխող և ՀՀ քաղաքաշինության նախարարության աշխատանքային ծրագրով նախատեսված աշխատանքների կատարման վերաբերյալ ամփոփ հաշվետվությունը:  
II. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 18-Ի N 800-Ն ՈՐՈՇՄԱՆ ԱՌԱՋԻՆ ՀԱՎԵԼՎԱԾՈՎ ՀԱՍՏԱՏՎԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԳՈՐԾՈՒՆԵՈՒԹՅԱՆ  ԾՐԱԳՐԻ ԿԱՏԱՐՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐ 
2. ՀՀ կառավարության 2013 թվականի գործունեության ծրագրի կատարումն ապահովող միջոցառումների`
1) 57-րդ կետ` «Երևանի փոքր կենտրոնի կառուցապատման մասին» ՀՀ օրենքի նախագիծը ՀՀ կառավարություն ներկայացնելը:

ՀՀ կառավարության 2013 թվականի մարտի 7-ի N 9 արձանագրային որոշմամբ հավանություն է տրվել «Երևանի փոքր կենտրոնի կառուցապատման մասին» Հա​յաս​տանի Հանրապետության օրենքի հայեցակարգին»:

Ի կատարումն ՀՀ կառավարության մշտապես գործող տարածքային զարգացման և բնապահպանական նախարարական կոմիտեի 24.01.2013թ. նիստի N24.13/[143638]-13 արձանագրության 5-րդ կետի (1.4 ենթակետ) հանձնարարականի՝ մշակվել և ՀՀ վարչապետի 2013 թվականի ապրիլի 11-ի N 268-Ա որոշմամբ (1-ին կետ) հաստատվել է  «Երևանի փոքր կենտրոնի կառուցապատման մասին» ՀՀ օրենքի նախագծի մշակման նպատակով ստեղծված աշխատանքային խմբի անհատական կազմը, որում ներառվել են շահագրգիռ պետական մարմինների ներկայացուցիչներ: 

«Երևանի փոքր կենտրոնի կառուցապատման մասին» ՀՀ օրենքի նախագիծը և դրանից բխող` մի շարք օրենքներում փոփոխություններ և լրացումներ կատարելու մասին ՀՀ օրենքների նախագծերի փաթեթը ՀՀ կառավարություն է ներկայացվել 2013 թվականի դեկտեմբերի 19-ի N 01/11.1/7795-13 գրությամբ:
Օրենքի նախագծի հիմնական նպատակն է` իրավական հենքի ստեղծման միջոցով նախանշել մայրաքաղաքի զարգացման ընթացքում Երևանի փոքր կենտրոնի բարձրարժեք ճարտարապետական կերպարի միասնականության, կառուցապատման գեղագիտական միջավայրի կատարելագործման, առողջ և գրավիչ կենսամիջավայրի ձևավորման ապահովումը` տվյալ տարածական գոտու առանձնահատկություններից բխող հատուկ և լրացուցիչ պայմանների ամրագրման միջոցով: Օրենսդրական փաթեթի ընդունմամբ ակնկալվում է ապահովել ՀՀ կառավարության 2013 թվականի մայիսի 16-ի N 515-Ա որոշմամբ հաստատված և ՀՀ Ազգային Ժողովի 2013 թվականի մայիսի 23-ի ԱԺՈ-066-Ն որոշմամբ հավանության արժանացած ՀՀ կառավարության ծրագրով (3.5.1.2. կետ) սահմանված թիրախային նպատակներից մեկի իրագործումը, այն է` Երևանին վերադարձնել իր ճարտարապետական շունչը` օրենքով բացառելով Երևանի կենտրոնում մայրաքաղաքի պատմությանն ու նկարագրին անհարիր կառուցապատումը: 
2) 58-րդ կետ` «Հայաստանի Հանրապետությունում քաղաքաշինական գործունեության հետ կապված ռիսկերի ապահովագրության համակարգի ներդրման հայեցակարգին հավանություն տալու մասին» ՀՀ կառավարության արձանագրային որոշման նախագիծը ՀՀ կառավարություն ներկայացնելը:
ՀՀ քաղաքաշինության նախարարության 2013 թվականի դեկտեմբերի 10-ի N 01/14/7574-13 գրությամբ նախագիծը ներկայացվել է ՀՀ կառավարության քննարկմանը:
3) 59-րդ կետ` «Սոցիալական բնակարանային ֆոնդի ձևավորման ռազմավարական ծրագրին հավանություն տալու մասին»  ՀՀ կառավարության արձանագրային որոշման նախագիծը ՀՀ կառավարություն ներկայացնելը:
ՀՀ կառավարության 2013 թվականի դեկտեմբերի 26-ի N 53 արձանագրային որոշման  22-րդ կետով հավանության է արժանացել` Սոցիալական բնակարանային ֆոնդի ձևավորման ռազմավարական ծրագիրը և ծրագրի կիրարկումն ապահովող միջոցառումերի ժամանակացույցը:

Ծրագրով ակնկալվում է սոցիալական բնակարանային ֆոնդի ինստիտուտի ներդրման համար ստեղծել հիմքեր, և այդ ֆոնդում սոցիալական տարբեր խմբերում ընդգրկված անձանց խառը բնակեցման միջոցով ապահովել ինչպես ցածր եկամուտ ունեցող անձանց հասարակության մեջ ինտեգրումը, այնպես էլ ստեղծվող ֆոնդի արդյունավետ կառավարումը: Բացի այդ, խառը բնակեցումը կնպաստի սոցիալական բնակարանային ֆոնդի ստեղծման հարցում մասնավոր ներդրողների հետաքրքրության բարձրացմանը` նպաստելով թե՛ այդ ուղղությամբ պետության բեռի թեթևացմանը և թե՛ հանրապետությունում շինարարության բնագավառի զարգացմանը, և բացի սոցիալական նկատառումներից կձևավորվեն նախադրյալներ` սոցիալական բնակֆոնդի հիմնադրման ուղղությամբ հանրային ռեսուրսների ներգրավման համար:
III. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 18-Ի N 800-Ն ՈՐՈՇՄԱՆ ԵՐԿՐՈՐԴ ՀԱՎԵԼՎԱԾՈՎ ՀԱՍՏԱՏՎԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԳԵՐԱԿԱ ԽՆԴԻՐՆԵՐ

3. ՀՀ կառավարության 2013 թվականի գերակա խնդիրների`

1) 33-րդ կետ` «Հայաստանի Հանրապետությունում շենքերի և շինությունների տեխնիկական տվյալների բազայի ստեղծում և շարունակական համալրում» գերակա խնդիրը:
Գերակա խնդրի կատարման ուղղությամբ, ՀՀ քաղաքաշինության նախարարի 2012 թվականի հուլիսի 27-ի N 161 հրամանով ստեղծված աշխատանքային խմբի գործունեության շրջանակներում 2013 թվականին գույքագրման եղանակով հավաքագրվել, վերլուծվել, մշակվել, ընդհանրացվել և համակարգչային ծրագիր են մուտքագրվել 2000 բնակելի և հասարակական նշանակության շենքերի վերաբերյալ անձնագրային տեխնիկական տվյալներ: Սկսած 2012 թվականից համակարգչային ծրագիր են մուտքագրվել 3520 շենքերի վերաբերյալ տվյալներ:   
2) 34-րդ կետ` «Շինարարական նորմերի առաջնահերթ մշակման և վերանայման գործընթացի կանոնակարգում» գերակա խնդիրը:
Գերակա խնդրի շրջանակներում, շահագրգիռ մարմինների և մասնագիտացված կազմակերպությունների` մասնավորապես նախագծային ինստիտուտների առաջարկությունների  հիման վրա կազմվել է շինարարական նորմերի մշակման և վերանայման առաջնահերթության ցանկ: ՀՀ քաղաքաշինության նախարարի 2013 թվականի փետրվարի 13-ի N 32 հրամանով ստեղծված աշխատանքային խմբի քննարկումների արդյունքում ցանկում ընդգրկված մշակման և վերանայման համար առաջարկված շուրջ 80 շինարարական նորմերից առավել առաջնահերթ է համարվել թվով 8 շինարարական նորմերի մշակումը և վերանայումը:
ՀՀ կառավարության 2013 թվականի ապրիլի 4-ի N 340-Ն որոշմամբ, շինարարական նորմերի առաջնահերթ մշակման և վերանայման աշխատանք​ների իրականացման նպատակով Հայաuտանի Հանրապետության քաղաքաշինության նախարարությանը հատկացված 49,672.0 հազ. դրամ գումարի շրջանակներում հայտարարվել է մրցույթ և մրցույթի արդյունքներով հաղթող ճանաչված կազմակերպությունների հետ կնքվել են աշխատանքների կատարման պայմանագրեր: Շինարարական նորմերի նախագծերը կապալառու կազմակերպությունների կողմից վերջնական տարբերակով ներկայացվել են ՀՀ քաղաքաշինության նախարարություն, որոնք ուղարկվել են պետական կառավարման շահագրգիռ մարմինների քննարկմանը: Կարծիքներն ամփոփելուց հետո համապատասխան գերատեսչական իրավական ակտերի նախագծերը սահմանված կարգով կներկայացվեն հաստատման և պետական գրանցման: 
3) 35-րդ կետ` «Շենքերի սեյսմակայունության ապահովմանն ուղղված իրավական հիմքերի ստեղծում և կիրառում» գերակա խնդիրը:
«Հայաստանի Հանրապետությունում շենքերի սեյսմակայունության ապահովման հայեցակարգին և հայեցակարգից բխող միջոցառումների ժամանակացույցին հավանություն տալու մասին»  Հայաստանի Հանրապետության կառավարության արձանագրային որոշման նախագիծը 2013 թվականի դեկտեմբերի 11-ի N 01/12/7593-13 գրությամբ ներկայացվել է ՀՀ կառավարության քննարկմանը, որին հավանություն է տրվել ՀՀ կառավարության 2013 թվականի դեկտեմբերի 26-ի N 53 արձանագրության 44-րդ կետով:
Հայեցակարգի նպատակն է ստեղծել անհրաժեշտ նախադրյալներ` շենքերի սեյսմակայունության ապահովման ուղղությամբ համակարգված և արդյունավետ մոտեցումների ցուցաբերման և հիմնավորված գործողությունների իրականացման համար:
IV. ՍՈՑԻԱԼ-ՏՆՏԵՍԱԿԱՆ ԶԱՐԳԱՑՄԱՆ ԾՐԱԳՐԵՐՈՎ, ՆԱԽԱՐԱՐՈՒԹՅԱՆ ԱՇԽԱՏԱՆՔԱՅԻՆ ԾՐԱԳՐՈՎ ԵՎ ՏԱՐԲԵՐ ՀԱՆՁՆԱՐԱՐԱԿԱՆՆԵՐՈՎ ՆԱԽԱՐԱՐՈՒԹՅԱՆ ԿՈՂՄԻՑ 2013 ԹՎԱԿԱՆԻ ԸՆԹԱՑՔՈՒՄ ԿԱՏԱՐՎԱԾ ԱՅԼ ՀԻՄՆԱԿԱՆ ԱՇԽԱՏԱՆՔՆԵՐՆ ԸՍՏ ԱՌԱՆՁԻՆ ՈԼՈՐՏՆԵՐԻ

4. ՏԱՐԱԾԱԿԱՆ ՊԼԱՆԱՎՈՐՈՒՄ ԵՎ ՃԱՐՏԱՐԱՊԵՏՈՒԹՅՈՒՆ
2013 թվականի ընթացքում իրականացվել են հետևյալ աշխատանքները.

4. Հաստատվել է Հայաստանի Հանրապետության կառավարության 2003 թվականի դեկտեմբերի 11-ի N 1787-Ն որոշման մեջ փոփոխություն կատարելու մասին N 746-Ն որոշումը, որը նպատակաուղղված է Սևանա լճի ջրհավաք ավազանի տարածքային հատակագծման խնդիրների կարգավորմանը:
5. «Հայաստանի Հանրապետությունում լանդշաֆտների պահպանության, կառավարման ու պլանավորման ռազմավարությանը և դրանից բխող առաջնահերթ ու միջնաժամկետ միջոցառումներին հավանություն տալու մասին» N 29 արձանագրային որոշման N2 հավելվածի 5.3 կետին համապատասխան, լանդշաֆտային խնդիրների և Լանդշաֆտի Եվրոպական կոնվենցիայի գաղափարախոսության մասին իրազեկվածության բարձրացման նպատակով, սեմինարներ են անցկացվել ՀՀ բոլոր մարզերում: 

6. «Հայաստանի գործարար միջավայրի բարելավման 2013 թվականի միջոցառումների ծրագրին հավանություն տալու մասին» ՀՀ կառավարության 2013 թվականի մարտի 7-ի N240-Ա որոշման հավելվածի 4-րդ «Շինարարության թույլտվություններ» մասի 4.3-րդ կետի շրջանակներում մշակվել և 2013 թվականի մայիսի 2-ի N 522-Ն որոշմամբ հաստատվել է <<ՀՀ կառավարության 2002 թվականի օգոստոսի 29-ի N 1473-Ն որոշման մեջ լրացումներ և փոփոխություններ կատարելու մասին>> որոշման նախագիծը, որով լրացուցիչ կարգավորվում են էլեկտրոնային հաղորդակցության ստորգետնյա համակարգերի տեղադրմանը ներկայացվող պահանջները:
7. 2013 թվականի ապրիլի 19-ի N 01/11.1/2585-13 գրությամբ ՀՀ էկոնոմիկայի նախարարություն է ներկայացվել` ամփոփ տեղեկատվություն «Շինարարական թույլտվություններ մասով նախորդ տարվա ընթացքում իրականացված գործարար միջավայրի բարելավման աշխատանքների վերաբերյալ, ինչպես նաև 2013 թվականի սեպտեմբերի 25-ի N 01/11.1/5900-13 գրությամբ քաղաքաշինության ոլորտին առնչվող միջոցառումներ` Հայաստանի գործարար միջավայրի բարելավման նոր կազմվող ծրագրում ներառելու նպատակով:
8. «Սևան» ազգային պարկին հարող թվով 8` Ջիլ, Վաղաշեն, Դրախտիկ, Ծափաթաղ, Ծովագյուղ, Նորադուս, Վարդենիկ, Շորժա համայնքների գլխավոր հատակագծերի նախագծերի, ՀՀ Կոտայքի մարզի Արզականի գյուղական և ՀՀ Տավուշի մարզի Իջևանի, ՀՀ Արարատի մարզի Վեդու քաղաքային համաւյնքների գլխավոր հատակագծերի փոփոխությունների վերաբերյալ ՀՀ վարչապետի 2009 թվականի դեկտեմբերի 22-ի N 1064-Ա որոշմամբ  ստեղծված միջգերատեսչական հանձնաժողովի դրական եզրակացություններն ուղարկվել են համապատասխան համայնքների ղեկավարներին` ավագանիների խորհուրդների հաստատմանը ներկայացնելու համար: Միջգերատեսչական հանձնաժողովի հավանությանն են արժանացել ՀՀ Վայոց Ձորի մարզի Ջերմուկի, ՀՀ Լոռու մարզի Ստեփանավանի և Ախթալայի, ՀՀ Տավուշի մարզի Դիլիջանի, ՀՀ Գեղարքունիքի մարզի Ճամբարակի քաղաքային համայնքների գլխավոր հատակագծերի փոփոխության նախագծերը, հանձնաժողովի դրական եզրակացությունները գտնվում են ստորագրման փուլում: Երանոսի, Լիճքի, Ծակքարի, Վարդաձորի և Ձորագյուղի համայնքների գլխավոր հատակագծերի նախագծերը քննարկվել են միջգերատեսչական հանձնաժողովում և վերադարձվել են նախագծողներին աշխատանքային կարգով լրամշակման:
9. ՀՀ Արարատի մարզի Նորաբաց, Նորաշեն, Շահումյան, Քաղցրաշեն, Մրգավան, Արևշատ, Բերքանուշ, Արբատ և Աղավնաձոր գյուղական համայնքների պարզեցված  գլխավոր հատակագծերի մշակման նախագծման առաջադրանքների նախագծերը շահագրգիռ մարմինների դիտողությունների և առաջարկությունների հիման վրա լրամշակվել և ներկայացվել են համայնքների ղեկավարներին` ՀՀ օրենսդրությամբ սահմանված կարգով համայնքների ավագանիների հաստատմանը ներկայացնելու և գլխավոր հատակագծի մշակման աշխատանքների գնումն ապահովելու համար: ՀՀ Արարատի մարզի Հովտաշատի գյուղական համայնքի (բնակավայրի) պարզեցված գլխավոր հատակագծի մշակման առաջադրանքի նախագիծը շահագրգիռ մարմինների դիտողությունների և առաջարկությունների հիման վրա լրամշակվել և ներկայացվել է համայնքի ղեկավարին` ՀՀ օրենսդրությամբ սահմանված կարգով համայնքի ավագանու հաստատմանը ներկայացնելու համար:
10. ՀՀ Սյունիքի մարզի Կապանի և Շիրակի մարզի Արթիկի  քաղաքային համայնքների գլխավոր հատակագծերի մշակման առաջադրանքների նախագծերի` շահագրգիռ մարմինների դիտողությունների և առաջարկությունների հիման վրա լրամշակված տարբերակները ուղարկվել են համայնքների ղեկավարներին` գնման գործընթացները կազմակերպելու նպատակով:
11. Շահագրգիռ մարմինների դիտողությունների և առաջարկությունների հիման վրա ՀՀ Սյունիքի մարզի Գորիս քաղաքի գլխավոր հատակագծի առաջադրանքի լրամշակված տարբերակը ներկայացվել է համայնքի ղեկավարին` ՀՀ օրենսդրությամբ սահմանված կարգով համայնքի ավագանու հաստատմանը ներկայացնելու և գնումների գործընթացը սահմանված կարգով ապահովելու համար: Բացի այդ ուսումնասիրվել և օրենսդրության սահմանած կարգով եզրակացություններ են տրվել թվով 243 հողամասերի տրամադրման առաջարկությունների և գործառնական նշանակության փոփոխությունների, ինչպես նաև ՀՀ տարածքային կառավարման նախարարության կողմից ներկայացված թվով 167 հողաշինարարական գործերի վերաբերյալ: 

12. ՀՀ մարդու իրավունքի պաշտպանի հարցադրման հիման վրա` համապատասխան իրավական ակտերում կիրառվող «ոչ բնակելի տարածք (բացվածք)» արտահայտությունը ազգային և միջպետական ստանդարտներով սահմանված հասկացություններին համապատասխանեցնելու, ինչպես նաև իրավաբանական և ֆիզիկական անձանց կողմից տարաբնույթ մեկնաբանություններից ու տարընթերցումներից խուսափելու նպատակով մշակվել են`

1) «Հայաստանի Հանրապետության քաղաքաշինության նախարարի և Հայաստանի Հանրապետության անշարժ գույքի պետական միասնական կադաստրի վարչության պետի 1998 թվականի մայիսի 26-ի N 108-Կ հրամանում լրացումներ և փոփոխություններ կատարելու մասին» ՀՀ քաղաքաշինության նախարարի և ՀՀ կառավարությանն առընթեր անշարժ գույքի կադաստրի պետական կոմիտեի նախագահի համատեղ հրամանը (պետական գրանցում` 27.06.2013թ. կոդ 11713259),
2) «Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագիծը հաստատվել է ՀՀ կառավարության 2013 թվականի օգոստոսի 15-ի N 860-Ն որոշմամբ:
13. ՀՀ Նախագահի 2012 թվականի դեկտեմբերի 20-ի N ՆԿ-190-Ա կարգադրությամբ ստեղծված հանձնաժողովի քննարկմանը ներկայացնելու համար hավաքագրվել են Սուրբ Էջմիածնի Մայր Տաճարի գմբեթների և տանիքների ամրակայման ու վերանորոգման աշխատանքների համակարգման նպատակով ստեղծված աշխատանքային խմբի  (ՀՀ քաղաքաշինության նախարարի 30.01.2013թ.  N 17 հրաման) անդամներից ստացված առաջարկությունները, կատարվել են համապատասխան վերլուծություններ և իրականացված աշխատանքների վերաբերյալ ներկայացվել է համապատասխան հաշվետվություն:
14. Ի կատարումն ՀՀ վարչապետի 2013 թվականի հունիսի 4-ի N 02/24.4/7761-13 հանձնարարականի տեղեկատվություն է ներկայացվել ՀՀ Սյունիքի մարզի «Տաթև» վանական համալիրի պահպանման գոտու կառուցապատման սխեմայի էսքիզային փաստաթղթերի վերաբերյալ:
15. «Հայաստանի գործարար միջավայրի բարելավման 2013 թվականի միջացառումների ծրագրի» (ՀՀ կառավարության 07.03.2013թ. N240-Ա որոշման հավելված) 4.1 կետի միջոցառման շրջանակներում 2013 թվականի հուլիսի 26-ի N01/15.1/4669-13 գրությամբ ՀՀ էկոնոմիկայի նախարարություն է ներկայացվել փոքր և միջին ձեռնարկությունների ենթակառուցվածքների օբյեկտների նախագծման արժեքի հաշվարկը:
16. Ի կատարումն ՀՀ  կառավարության  2013  թվականի նոյեմբերի 21-ի N1297-Ն որոշման 2-րդ կետի` փոքր և միջին ձեռնարկությունների համար բազմակի օգտագործման օրինակելի նախագծերի մշակման, կատալոգի, խորհրդատվական ձեռնարկի ձևավորման և հրատարակման մրցույթի կազմակերպման նպատակով կազմվել և նախարարության «Քաղաքաշինական ԾԻԳ» պետական հիմնարկ է ներկայացվել «Պահեստի  աշխատանքային նախագծերի մշակում և փորձաքննություն», «Ջերմատների աշխատանքային նախագծերի մշակում և փորձաքննություն», «Գյուղատնտեսական մթերքների վերամշակման արտադրամասերի աշխատանքային նախագծերի մշակում և փորձաքննություն», «Սառնարանային տնտեսության օբյեկտների աշխատանքային նախագծերի մշակում և փորձաքննություն», «Չորանոցների աշխատանքային նախագծերի մշակում և փորձաքննություն» և «Օրինակելի նախագծերի կատալոգի, խորհրդատվական ձեռնարկի ձևավորում և հրատարակում» աշխատանքների գնման հայտը:
17.  ՄԱԿ-ի Զարգացման ծրագրերի և Գլոբալ Էկոլոգիական ֆոնդի աջակցությամբ իրականացվող «Շենքերի էներգետիկ արդյունավետության բարձրացում» ծրագրի շրջանակներում  համակարգվել և ՀՀ քաղաքաշինության նախարարի 2013 թվականի դեկտեմբերի 23-ի N394 հրամանով գործողության մեջ է դրվել էներգաարդյունավետ բնակելի տների օրինակելի նախագծերի կատալոգը:   

18. Քննարկվել և կարծիք է տրվել ՀՀ և ՌԴ մինչև 2020 թվականի ժամանակաշրջանը երկարատև տնտեսական համագործակցության Ծրագրի իրականացման միջոցառումների ծրագրի ռուսական կողմից լրամշակված տարբերակի վերաբերյալ:
5. ԲՆԱԿԱՐԱՆԱՅԻՆ-ԿՈՄՈՒՆԱԼ ՈԼՈՐՏ
 Բնակարանային և կոմունալ ոլորտում իրականացվել են հետևյալ աշխատանքները`

 19. ՀՀ կառավարության 2013 թվականի մարտի 14-ի ՀՀ կառավարության 2002 թվականի հուլիսի 25-ի N 1294-Ն որոշման մեջ լրացումներ և փոփոխություններ կատարելու մասին N 225–Ն որոշմամբ նախարարության կանոնադրությունում ներառվել են քաղաքաշինու​թյան բնագավառում էներգախնայողությանը և էներգաարդյունավետությանն առնչվող օրենսդրական դաշտի կատարելագործման, նորմատիվատեխնիկական փաստա​թղթերի և շենքերի էներգախնայողության ու էներգա​ար​դյու​նա​վետության բարձրացմանն ուղղված ծրագրերի մշակման, ինչպես նաև շինարարությունում էներգախնայող տեխնոլոգիաների կիրառման գործառույթները: 

20. Մշակվել է Քաղաքաշինության  մասին ՀՀ օրենքում փոփոխություններ և լրացումներ  կատարելու մասին ՀՀ օրենքի նախագիծը, որով առաջարկվում է օրենքի 16-րդ հոդվածը լրացնել  էներգախնայողության, էներգաարդյունավետությանն ու վերականգնվող էներգիայի օգտագործման վերաբերյալ դրույթով: Օրենքի նախագիծը ներառվել է նախարարության 2013 թվականի դեկտեմբերի 19-ի N01/11.1/7795-13 գրությամբ ՀՀ կառավարության քննարկմանը ներկայացված` Երևանի փոքր կենտրոնի կառուցապատման մասին ՀՀ օրենսդրական փաթեթում:  

21. 2013 թվականի հոկտեմբերի 17-ի N01/13.2/6388-13 գրությամբ ՀՀ կառավարության քննարկմանն է ներկայացվել Հուղարկավորությունների կազմակերպման և գերեզմանատների ու դիակիզարանների շահագործման մասին ՀՀ օրենքում փոփոխություններ և լրացումներ կատարելու մասին ՀՀ օրենքի նախագիծը և օրենքի նախագծով պայմանավորված մի շարք ՀՀ օրենքներում փոփոխություններ կատարելու մասին ՀՀ օրենքների նախագծերի փաթեթը: Օրենսդրական փաթեթի նախագծով նախատեսվում է հստակեցնել գերեզմանատների ու դիակիզարանների շահագործման հետ կապված իրավահարաբերությունները, հուղարկավորության կազմակերպման պետական, տարածքային կառավարման և համայնքային կարգավորման հիմնական սկզբունքներն ու պայմանները, ինչպես նաև մասնավոր գերեզմանատների ինստիտուտի ձևավորման սկզբունքներն ու մոտեցումները:
22. ՀՀ կառավարության 2013 թվականի մարտի 28-ի N 282-Ն որոշմամբ ընդունվել է «Հայաստանի Հանրապետության կառավարության 2012 թվականի  դեկտեմբերի 20-ի  «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» N 1616-Ն որոշման մեջ լրացումներ և փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» ՀՀ կառավարության որոշումը: Որոշմամբ կարգավորվել են աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող  բնակապահովման ծրագրի շրջանակներում 2012 թվականին ձեռք բերված և 2013 թվականին շահագործման հանձնվող բնակարանների (բնակելի տների) բաշխման ու հատկացման, ինչպես նաև 2008-2012 թվականների ընթացքում բաշխված, սակայն դեռևս չսեփականաշնորհված բնակարանների նվիրատվության պայմանագրերի կնքման գործընթացների կազմակերպչական ծախսերի ֆինանսավորման հետ կապված հարցերը:
 23. ՀՀ կառավարության 2013 թվականի նոյեմբերի 11-ի N 1260-Ա որոշմամբ կարգավորվել են Մարալիկ քաղաքի քանդման ենթակա N 5 վթարային շենքի բնակիչների վերաբնակեցման` անվտանգության ապահովման, ինչպես նաև Մարալիկ քաղաքում երկրաշարժի հետևանքով անօթևան մնացած ընտանիքների բնակարանային խնդիրները:
 24. ՀՀ կառավարության 2013 թվականի սեպտեմբերի 19-ի N 1166-Ա որոշմամբ ընդունվել է Հայաստանի Հանրապետության Լոռու մարզի Սպիտակ քաղաքի Վարպետաց թաղամասում կառուցված բնակելի տներից չբաշխված բնակելի տների մասին ՀՀ կառավարության որոշումը, որով Սպիտակ քաղաքի Վարպետաց թաղամասում 2010 թվականին կառուցված և չբաշխված բնակելի տներից՝

      1)  4 բնակելի տներ սեփականության իրավունքով հատկացվել են Սպիտակ քաղաքում 2002-2003 թվականներին պետական աջակցությամբ իրականացված բնակարանային շինարարության ծրագրի շրջանակներում կառուցապատման համար նախատեսված տարածքների իրացման դիմաց Սպիտակի քաղաքապետարանի հետ պայմանագրեր կնքած անձանց՝ Սպիտակի քաղաքապետարանի բնակարաններ հատկացնելու պարտավորությունների կատարմանն աջակցելու նպատակով,
      2) 9 բնակելի տներ հանձնվել են ՀՀ աշխատանքի և սոցիալական հարցերի նախարարությանը` ՀՀ կառավարության 2013 թվականի օգոստոսի 1-ի N 894-Ն որոշմամբ հաստատված` բնակելի տարածություն ստանալու իրավունք ունեցող սոցիալապես անա​պահով և հատուկ խմբերին դասված անձանց անհատույց օգտագործման իրավունքով կացարանով ապահովմանն աջակցելու նպատակով:
 25. Շարունակվել են ինչպես համապատասխան համայանքների ղեկավարների կողմից հաստատված` երկրաշարժի հետևանքով անօթևան մնացած, բնակարանային պայմանները բարելավելու իրավունք ունեցողների ցուցակներում հաշվառված անձանց ծրագրի շահառու ճանաչելու, այնպես էլ բնակարանային շինարարության ծրագրի շրջանակներում կառուցված բնակարանների (բնակելի տների) նվիրատվության (անհատույց մասնավորեցման) պայմանագրերի կնքման գործընթացները: Արդյունքում, 2013 թվականի ընթացքում 808 ընտանիք ընդգրկվել է ՀՀ քաղաքաշինության նախարարի հրամաններով հաստատված՝ ծրագրի շրջանակներում բնակարանային պայմանները բարելավելու իրավունք ունեցողների ցուցակներում: Նշված ընտանիքներից դատական կարգով իրենց բնակապահովման իրավունքը վերականգնած 15 ընտանիքների ՀՀ կառավարության 2013 թվականի նոյեմբերի 21-ի N1296-Ն որոշման համաձայն` տրամադրվել է ֆինանսական աջակցություն (յուրաքանչյուր ընտանիքին 3.0 մլն.դրամ): Մնացած ընտանիքների բնակարանային խնդիրները իրենց լուծումը կստանան ծրագրի շրջանակներում նոր կառուցվող բնակարանների (բնակելի տների) հատկացմամբ: Դրա հետ մեկտեղ, բնակարան (բնակելի տուն) ստացած 94 ընտանիքների հետ կնքվել են բնակարանների (բնակելի տների) նվիրատվության (անհատույց մասնավորեցման) պայմանագրեր: 
26. ՀՀ կառավարության 2013 թվականի մարտի 7-ի նիստի N9 արձանագրային որոշմամբ հավանության է արժանացել Հայաստանի Հանրապետության տարածքում (բացառությամբ աղետի գոտու վերականգնման ծրագրի շրջանակներում ընդգրկված բնա​կավայրերի) քանդման ենթակա վթարային` 4-րդ աստիճանի վնաս​վածություն ունե​​ցող, ինչպես նաև քանդված բնակարանային ֆոնդի բնակիչներին անվտանգ բնակելի տարածքով ապահովման հայեցակարգը: 

27. ՀՀ կառավարության 2013 թվականի դեկտեմբերի 26-ի նիստում ընդունվել է Հայաստանի Հանրապետության կառավարության 2013 թվականի հունիսի 6-ի N 656-Ն որոշման մեջ փոփոխություն և լրացումներ կատարելու մասին ՀՀ կառավարության որոշումը` Աշտարակ քաղաքում հիմնվող Նոր Հալեպ թաղամասում կառուցվող բնակարանների հատկացման և հատուցման կարգի մշակման հարցում Սիրիահայերի հիմնախնդիրները համակարգող կենտրոն» հասարակական կազմակերպությանը աջակցության մասին:
28.  ՀՀ բնապահպանության նախարարութան հետ համատեղ համակարգման ներքո գտնվող  ՄԱԿ-ի Զարգացման ծրագրերի և Գլոբալ Էկոլոգիական ֆոնդի աջակցությամբ իրականացվող «Շենքերի էներգետիկ արդյունավետության բարձրացում» ծրագրի շրջանակներում մշակվել և ՀՀ քաղաքաշինության նախարարի 2013 թվականի նոյեմբերի  6-ի N343 հրամանով գործողության մեջ է դրվել հանրապետությունում նոր կառուցվող և վերակառուցվող բնակելի, հասարակական և արտադրական շենքերի պատող կոնստրուկցիաների ջերմամեկուսացման տեխնիկական լուծումների խորհրդատվական ձեռնարկը: Բացի այդ, աջակցություն է ցուցաբերվել իրականացման փուլում գտնվող ՀՀ Շիրակի մարզի Ախուրյան համայնքում նոր կառուցվող և Երևան քաղաքի Ավան վարչական շրջանի Դ.Վարուժան թաղամասի N6 բազմաբնակարան շենքերում էներգաարդյունավետ և էներգախնայող միջոցառումների կիրառմամբ երկու փորձնական ծրագրերին:   

29. Մասնակցություն է ցուցաբերվել Ասիական Զարգացման բանկի կողմից իրականացվող Հայաստանում կոշտ թափոնների կառավարման ազգային ռազմավարության մշակում» ծրագրի, Եվրամիության աջակցությամբ ՀՀ Լոռու մարզում իրականացվող «Թափոնների կառավարում-ԵՀԳԳ Արևելք» տարածաշրջանային ծրագրի, ինչպես նաև գերմանական KFW բանկի կողմից իրականացվող ՀՀ Լոռու մարզի Վանաձորի տարածաշրջանային աղբավայրի ստեղծման  ծրագրի համակարգման աշխատանքներին:  
30. մասնակցություն է ցուցաբերվել 2013 թվականի սեպտեմբերի 17-19-ը Վրաստանի Հանրապետության Թբիլիսի քաղաքում կայացած Էներգիա կայուն զարգացման համար համաժողովի, 2013 թվականի նոյեմբերի 12-ից 13-ը Շվեյցարիայի Համադաշնության Ժնև քաղաքում կայացած ՄԱԿ-ի Եվրոպական տնտեսական հանձնաժողովի Կայուն էներգաարդյունավետության 21 ծրագրի ղեկավար կոմիտեի նստաշրջանին, ինչպես նաև սեպտեմբերի 22-ից 27-ը Բեռլին քաղաքում Եվրամիության INOGATE ծրագրի կողմից կազմակերպված` շենքերի էներգաարդյունավետության հարցերով ուսուցողական այցելությանը:
6. ՇԻՆԱՐԱՐՈՒԹՅԱՆ ՔԱՂԱՔԱԿԱՆՈՒԹՅԱՆ ՈԼՈՐՏ
31. ՀՀ 2014-2016 թթ. ՄԺԾԾ և ՀՀ 2014թ պետական բյուջեի նախագծի մշակում` Երևանի քաղաքապետարանի, ՀՀ մարզպետարանների և շահագրգիռ գերատեսչությունների հայտերի` շինարարության մասով ուսումնասիրության, տվյալների ճշգրտման, ամփոփման համաձայն շինարարության քաղաքականության վարչությունն  իրականացրել է  ՀՀ քաղաքաշինության նախարարությունում կազմակերպված 2014-2016թթ. ՄԺԾԾ և ՀՀ 2014 թ. պետական բյուջեի քննարկումները բոլոր  մարզպետարանների, Երևանի քաղաքապետարանի, ինչպես նաև ՀՀ մշակույթի, ՀՀ կրթության և գիտության, ՀՀ սպորտի և երիտասարդության հարցերի նախարարությունների  ներկայացուցիչների հետ, իրականացրել է ՀՀ քաղաքաշինության նախարարությանը ներկայացված Երևանի քաղաքապետարանի, ՀՀ մարզպետարանների և շահագրգիռ գերատեսչությունների կողմից ներկայացված հայտերի ուսումնասիրությունը, տվյալների ճշգրտումը, ամփոփումը և կազմել  է նշված հայտերի  վերջնական  ու ամփոփ տարբերակը: 
32. Համակարգել է ՀՀ կառավարության 2011 թվականի հունիսի   23-ի  N 879–Ն որոշման մեջ փոփոխություններ և լրացումներ կատարելու մասին  որոշման նախագծի լրամշակման հետ կապված և ՀՀ  վարչապետի 2013 թվականի հունիսի 20-ի N 483-Ա որոշմամբ ստեղծված  միջգերատեսչական հանձնաժողովի աշխատանքները:

33.  ՀՀ շենքերի և շինությունների տեխնիկա​կան տվյալների բազայի ստեղծում և շարունակական համալրում գերակա խնդրի շրջանակներում հավաքագրել է առաջնահերթ հիմնանորոգման, կառուցման և արդիականացման ենթակա կրթական, մշակութային և մարզական օբյեկտների վերաբերյալ տեղեկատվությունը և սահմանված կարգով շահագռգիր նախարարությունների հետ համաձայնեցնելուց հետո 2013 թվականի մայիսի 17-ի թիվ 01/14.1/3113-13 և 2013 թվականի հունիսի 20-ի թիվ 01/14.1/3844-13 գրություններով Առաջնահերթ հիմնանորոգման, կառուցման և արդիականացման ենթակա կրթական, մշակութային և մարզական օբյեկտների ցանկերին հավանություն տալու մասին ՀՀ  կառավարության արձանագրային որոշման նախագծի փաթեթը ներկայացվել է ՀՀ կառավարության քննարկմանը, որը հաստատվել է ՀՀ կառավարության որոշմամբ: ՀՀ Նախագահի  2008թ. Հուլիսի 30-ի թիվ 128-Ա  կարգադրությամբ հաստատված   ժամանակացույցի միջոցառումների  համակարգում,  մոնիթորինգի իրականացում կետի     համաձայն 2013  թվականի պետական բյուջեով նախատեսված օբյեկտների շինարարական աշխատանքների վերաբերյալ  յուրաքանչյուր ամիս ներկայացրել է տեղեկատվություն ՀՀ կառավարության աշխատակազմ և եռամսյակային տեղեկատվություն`  ՀՀ Նախագահի աշխատակազմ և ՀՀ  տարածքային  կառավարման  նախարարություն:

34. Համաձայն  ՀՀ  վարչապետի  2013  թվականի  նոյեմբերի  22-ի   N 1074-Ա որոշման`   ՀՀ պետական, համայնքային և մասնավոր սեփականություն հանդիսացող անավարտ շինարարության օբյեկտների /կիսակառույց/  վերաբերյալ  ՀՀ մարզերից և Երևան քաղաքից հավաքագրվել է համապատասխան տեղեկատվություն, որն ամփոփելուց հետո  ընտրված կիսակառույցների վերաբերյալ անհրաժեշտ մասնագիտական եզրակացության և ֆինանսական գնահատականի հաշվառմամբ կներկայացվի  առաջարկություն՝ համաձայն որի կավարտվի ընտրված շենքերի և շինությունների շինարարությունը և դրանք կտրամադրվեն սոցիալապես անապահով տարբեր խմբերի:
7. ՇԻՆԱՐԱՐՈՒԹՅՈՒՆ
36. Հաշվետու տարում ՀՀ 2013 թվականի պետական բյուջեով նախատեսված ծախսային ծրագրերի իրագործումն ապահովելու համար ՀՀ ՔՆ Քաղաքաշինական ԾԻԳ ՊՀ և Կապալառուների միջև կնքվել են նախորդ տարիներին սկսված շարունակական աշխատանքների  համաձայնագրեր, իսկ  ՀՀ 2013 թվականի պետական բյուջեով և ՀՀ կառավարության համապատասխան որոշումներով նախատեսված մրցութային /նոր/ օբյեկտներում նախատեսվող աշխատանքների ու ծառայությունների ձեռքբերման համար սահմանված կարգով կազմակերպվել են էլեկտրոնային գնման գործընթացներ, ընտրվել են Կապալառուներ, կնքվել համապատասխան պայմանագրեր:   

37. 2013 թվականի ընթացքում ՀՀ ՔՆ Քաղաքաշինական ԾԻԳ ՊՀ պատվիրատվությամբ վերահսկվել և իրագործվել են ավելի քան 10800.0 մլն. դրամի ծախսային ծրագրեր՝ որից միայն ՀՀ 2013թ պետական բյուջեով՝ շուրջ 5540.0 հազ.դրամի և վարկային միջոցների հաշվին 5260.0 հազ. դրամի շինաշխատանքներ:

Մասնավորապես`
1) Կրթական օբյեկտների հիմնանորոգում ծախսային ծրագրի ներքո՝ շուրջ   1730000.0 հազ. դրամի՝  36  օբյեկտների վերակառուցման (այդ թվում հիմնանորոգման) աշխատանքներ՝ 14-ը ք.Երևանում և 22-ը ՀՀ մարզերում:

2) Կրթական օբյեկտների շինարարություն ծախսային  ծրագրի  ներքո՝  շուրջ 960000.0 հազ. դրամի  ՀՀ մարզերում գտնվող 10  օբյեկտների կառուցման աշխատանքներ:
3) Ավագ դպրոցների հիմնանորոգում  ծախսային  ծրագրի  ներքո՝  շուրջ   240500.0 հազ. դրամի  6 ավագ դպրոցների վերակառուցման (այդ թվում հիմնանորոգման) աշխատանքներ՝ 2-ը ք.Երևանում և 4-ը ՀՀ մարզերում:

4) Միջին մասնագիտական կրթության օբյեկտների հիմնանորոգում ծախսային  ծրագրի  ներքո ՝ իրականացվել են թվով 1 օբյեկտի 23240.0 հազ.դրամի վերակառուցման (այդ թվում հիմնանորոգման)  աշխատանքներ :

5. Մարզական օբյեկտների հիմնանորոգում ծախսային  ծրագրի  ներքո՝ շուրջ 8140.0 հազ. դրամի «Տորք Անգեղ» մարզական միության շենքի վերակառուցման (այդ թվում հիմնանորոգման)  աշխատանքներ:
6) Մարզական օբյեկտների շինարարություն ծախսային  ծրագրի  ներքո՝  շուրջ  219000.0 հազ. դրամի ՀՀ մարզերի թվով 3 մարզադպրոցների  կառուցման /այդ թվում վերակառուցման/ աշխատանքներ:
7) Երկրաշարժի հետևանքով անօթևան մնացած ընտանիքների համար բնակարանային շինարարություն ծախսային  ծրագրի  ներքո՝  շուրջ 480000.0 հազ.դրամի շրջանակներում ՀՀ  Շիրակի մարզի  ք. Մարալիկի թվով 9 կիսակառույց բնակելի շենքերի ավարտման աշխատանքներ:
38. Միաժամանակ` իրականացվել են նաև ընդհանուր արժեքով շուրջ 7 105 000.0 հազ.դրամի ՀՀ կառավարության տարբեր որոշումներով պատվիրված գործընթացներ /սկսված 2012թ-ից/:
Այդ թվում ՝ 

1) ՀՀ 2013 թվականի պետական բյուջեի վերաբաշխմամբ նախատեսված շինօբյեկտների ավարտման համար անհրաժեշտ ավելի քան 1500000.0 հազ.դրամի լրացուցիչ շինաշխատանքներ,
2) ՀՀ 2013 թվականի պետական բյուջեի վերաբաշխմամբ նախատեսված շինօբյեկտների վերակառուցման նախագծանախահաշվային փաստաթղթերի մշակման  շուրջ 380000.0 հազ.դրամի աշխատանքներ,
3) ՀՀ կառավարության 2012 թվականի հուլիսի 19-ի N 916-Ա որոշմամբ. նախատեսված Երևանի Վ. Սարգսյան 3 հասցեում գտնվող վարչական համալիրի կառուցման շուրջ 5050000.0 հազ.դրամի համաշինարարական և շուրջ 175000.0 հազ.դրամի նախագծման աշխատանքներ:
39. ՀՀ 2013 թվականի ընթացքում, նախանշված ծրագրերի շրջանակներում կատարվել են նաև ՀՀ Նախագահի 2008 թվականի հուլիսի 30-ի «Հայաստանի Հանրապետության Նախագահի 2008 թվականի հունվարի 10-ից փետրվարի 17-ը ՀՀ մարզեր կատարած այցելությունների ընթացքում արծարծված խնդիրների լուծմանն ուղղված միջոցառումների մասին»  թիվ ՆԿ-128-Ա կարգադրության պահանջով նախատեսված  օբյեկտների  ավելի քան 1500000.0   հազ.դրամի շինաշխատանքներ:
ՀՀ 2013թվականի ընթացքում ավարտի են հասցվել .
1) թվով 10 հիմնանորոգվող դպրոցներ

2) թվով 2 նորակառույց՝  ՀՀ Գեղարքունիքի մարզի գ.Վաղաշենի և ՀՀ Սյունիքի մարզի Տեղի թիվ 1 դպրոցներ,

3) ՀՀ 2009-2013թթ պետական բյուջեների հաշվին իրականացվող  ՀՀ Շիրակի մարզի ք. Մարալիկի թվով 9 կիսակառույց բնակելի շենքեր
Եվս 24 կրթական օբյեկտներ՝ ՀՀ 2006-2013թթ պետական բյուջեների հաշվին հիմնանորոգված մեծածավալ մակերեսների առկայությամբ ներկայացվել են տևական շահագործման՝ 5-7 տարի ժամկետով:

7. ԻՆԺԵՆԵՐԱՏԵԽՆԻԿԱԿԱՆ ՈԼՈՐՏ

40. ՀՀ սեյսմիկ անվտանգության համակարգի զարգացման հայեցակարգից բխող ՀՀ կառավարության 2010 թվականի դեկտեմբերի 30-ի N 1760-Ն որոշմամբ հաստատված սեյսմիկ ռիսկի նվազեցման միջոցառումների ծրագրով նախատեսված իրավական ակտերի նախագծերի քննարկումների արդյունքում ՀՀ արտակարգ իրավիճակների նախարարություն են ներկայացվել դիտողություններ և առաջարկություններ, ինչպես նաև կատարված աշխատանքների վերաբերյալ տեղեկատվություն է ներկայացվել ՀՀ Ազգային անվտանգության խորհուրդ:
41. ՀՀ կառավարության 2012 թվականի հոկտեմբերի 25-ի N 1352-Ն որոշման 2-րդ կետի համաձայն ՀՀ արտակարգ իրավիճակների նախարարության հետ համատեղ մշակվել և ՀՀ արտակարգ իրավիճակների նախարարի 2013 թվականի մարտի 4-ի N 196-Ն ու ՀՀ քաղաքաշինության նախարարի 2013 թվականի մարտի 13-ի N 69-Ն համատեղ հրամանով հաստատվել է «Սեյսմաշրջանացման (սեյսմիկ գոտևորման) աշխատանքների իրականացման կարգը» (պետական գրանցում է ստացել ՀՀ արդարադատության նախարարությունում 25.03.2013թ. N 32613107):
42. ԱՊՀ համագործակցության շրջանակներում ստորագրված միջկառավարական համաձայնագրերի (13 մարտի 1992թ. և 9 սեպտեմբերի 1994թ.) համաձայն, մասնակցություն է ցուցաբերվել շինարարությունում միջպետական նորմատիվատեխնիկական փաստաթղթերի մշակման և բնագավառում տեխնիկական նորմավորման ուղղությամբ համաձայնեցված քաղաքականություն վարելու գործընթացներին: Նշված գործընթացներն իրականացվում են շինարարությունում տեխնիկական նորմավորման, ստանդարտացման և համապատասխանության գնահատման միջպետական գիտատեխնիկական հանձնաժողովի /ՄՆՏԿՍ/ տարեկան աշխատանքային պլանի համաձայն: Հաշվետու ժամանակահատվածում իրականացվել է թվով 133 միջպետական նորմատիվատեխնիկական փաստաթղթերի նախագծերի հանրապետությունում փորձաքննության անցկացման և 48  միջպետական ստանդարտների գործարկման ժամկետը սահմանելու գործընթացները:
43. Քննարկվել և կարծիք է ներկայացվել ՀՀ էկոնոմիկայի նախարարության կողմից ուղարկված` ՀՀ-ԵՄ Խոր և համապարփակ ազատ առևտրի գոտու (ԽՀԱԱԳ) ստեղծման շուրջ բանակցությունների արդյունքում ձեռք բերված պայմանավորվածության համաձայն եվրոպական կողմի ներկայացրած ԽՀԱԱԳ Վեճերի կարգավորում գլխի մասը կազմող Կանոնակարգավորման մոտարկմանն առնչվող վեճերի կարգավորում հոդվածի նախագծի և բանակցային գործընթացի շրջանակներում եվրոպական կողմի հետ նախնական համաձայնեցված Առևտրի տեխնիկական խոչընդոտներ գլխի տեքստի և հավելվածի վերաբերյալ,
44. ՀՀ արտակարգ իրավիճակների նախարարությանն է տրամադրվել 2013 թվականի դրությամբ ՀՀ քաղաքաշինության նախարարությունում առկա Երևան քաղաքի և ՀՀ մարզերի 3-րդ աստիճանի (անբավարար տեխնիկական վիճակ) և 4-րդ աստիճանի (վթարային) վնասվածություն ունեցող բազմաբնակարան բնակելի շենքերի վերաբերյալ տեղեկատվությունը:
45. ՀՀ կառավարություն է ներկայացվել կարծիք Մ և ՄԱՎՌ ԲԲ ընկերության կողմից առաջարկվող էներգաարդյունավետ նոր Ամուռկավ շինանյութի կիրառության վերաբերյալ:
46. Մասնակցություն է ցուցաբերվել ՀՀ կառավարության 2013 թվականի հուլիսի 10-ի նիստի N 27 արձանագրային որոշմամբ հավանության արժանացած Հայաստանի Հանրապետության սողանքային աղետի կառավարման հայեցակարգի հետ կապված օրենսդրական դաշտի կարգավորման ուղղությամբ ՀՀ արտակարգ իրավիճակների նախարարի 2013 թվականի հոկտեմբերի 25-ի N 1/17.4/9770-13 հրամանով ստեղծված աշխատանքային խմբի աշխատանքներին:
47. Քննարկվել և կարծիք է ներկայացվել է Միկմետալ ՓԲԸ կողմից ներկայացված Եռաշերտ կրող պատերով միաձույլ երկաթբետոնե շենքերի նախագծման և կառուցման  Միկմետալ կառուցվածքային համակարգ փաստաթղթի նախագծի վերաբերյալ:
48. ՀՀ նախագահի 2012 թվականի հուլիսի 10-ի ՀՆԱ-1 հանձնարարականի 3-րդ կետի կատարումն ապահովելու և ՀՀ նախագահ Սերժ Սարգսյանի Ճապոնիա կատարած այցի արդյունքներով ձեռք բերված համագործակցության պայմանավորվածությունների կատարման նպատակով` Ճապոնիայի կառավարության կողմից տրամադրվող Զարգացման պաշտոնական աջակցության (ODA) շրջանակներում ընդհանուր դրամաշնորհային օգնություն ստանալու ակնկալիքով, 2013 թվականի օգոստոսի 24-ի N 01/12.1/5195-13 գրությամբ, ՀՀ էկոնոմիկայի նախարարություն է ներկայացվել «Հայսեյսմշին և ԿՊ ԳՀԻ» բաց բաժնետիրական ընկերության լաբորատոր բազայի արդիականացում» ՀՀ քաղաքաշինության նախարարության դրամաշնորհային ծրագրային հայտը` ճապոնական կողմին ուղարկելու համար:
49. Մշակվել և ԱՊՀ երկրների շինարարական գործունեության համագործակցության Միջկառավարական խորհրդի 35-րդ նիստի քննարկմանն է ներկայացվել Սեյսմակայուն շինարարության բնագավառի ձեռքբերումները նոր տնտեսական պայմաններում. ԱՊՀ անդամ երկրների փորձը թեմայով զեկույցը:

8. ՎԵՐԱՀՍԿՈՂՈՒԹՅՈՒՆ ԵՎ ԼԻՑԵՆԶԱՎՈՐՈՒՄ

50. 2013 թվականի ընթացքում տեսչության կողմից ստուգվել է 637 օբյեկտ, որից 551-ի նկատմամբ  կայացվել է որոշում, իսկ 86-ի` կազմվել է ստուգման տեղեկանք: Կայացրած 551 որոշումներից 526- դեպքերում նշանակվել է տուգանք, իսկ 25-ի մասով տրվել է պարտադիր կատարման ցուցում: Բացի այդ, ստուգված օբյեկտներից 145-ում  կատարվել է կրկնակի ստուգում և կազմվել տեղեկանքներ: Ընդհանուր առմամբ ստուգումների քանակը կազմել է 782:

51. ՀՀ քաղաքաշինական պետական տեսչությունը կայացրած 551 որոշումներով     իրավաբանական և ֆիզիկական  անձանց նկատմամբ նշանակել է 56,050 հազ. դրամ տուգանք, որը 2013թ. բյուջեով նախատեսվածի /55.000 հազ. դրամ/ համեմատ կազմում է 102%: Նշված տուգանքից 1550.000 դրամը նշանակվել է թվով 15 պաշտոնատար անձանց /համայնքների ղեկավարների/ նկատմամբ:  

52. Մինչև սույն թվականի դեկտեմբերի 28-ը պետական բյուջեի Քաղաքաշինական պետական տեսչության կողմից կիրառվող պատժամիջոցներից մուտքեր եկամտային հաշվին`  հ/հ  900005024071,  մուտքագրվել է 52.000 հազ. դրամ:  

53. Քաղաքաշինական պետական տեսչությունը 2013թ. ընթացքում նշանակված տուգանքները պետական բյուջե գանձելու համար ՀՀ վարչական դատարան է ներկայացրել 14 հայցադիմում` 2.100 հազ. դրամ բռնագանձման ենթակա գումարով:
54. Տեսչությանը համայնքներից ներկայացվել է 3091 շինարարության և 95 քանդման թույլտվություն, 1117 շինարարության շահագործման փաստագրման ակտ, ինչպես նաև ստորագրել  ավարտված շինարարական օբյեկտը շահագործման ընդունող հանձնաժողովի 1990 ակտ: 

55. Քաղաքաշինական պետական տեսչության տարածքային բաժինների կողմից 2013 թվականի ստուգումների և ուսումնասիրությունների արդյունքում հայտնաբերել են 39 ինքնակամ շինություններ, որոնց վերաբերյալ համայնքների ղեկավարներին  տրվել են պարտադիր կատարման ցուցումներ ինքնակամ շինարարության կասեցման և հետևանքների վերացման վերաբերյալ: 

56. ՀՀ պետական և տեղական ինքնակառավարման մարմիններից, տարբեր կազմակերպություններից և անհատներից ստացվել են 4184 գրություններ, դիմում-բողոքներ և թեժ գծով  47 հեռախոսազանգեր` քաղաքաշինության բնագավառում վիճահարույց հարցերի վերաբերյալ: Այդ ուղղությամբ քաղաքաշինական պետական տեսչության կառուցվածքային և տարածքային ստորաբաժանումների աշխատակիցների կողմից կատարվել են ուսումնասիրություններ, որոնց արդյունքների հիման վրա տրվել են  գրավոր պատասխաններ և պարզաբանումներ:
57. Տեսչության անմիջական մասնակցությամբ ուսումնասիրվել են ՀՀ Շիրակի և Լոռու մարզերի տարածքում երկրաշարժի հետևանքով անօթևան մնացած ընտանիքների համար Գյումրի քաղաքի Մուշ 2 և Անի թաղամասերում պետական բյուջեով իրականացվող 38 շենքերի /1756 բնակարան/, ինչպես նաև վերը նշված մարզերի գյուղական համայքներում կառուցվող մենատների շինարարական աշխատանքների որակը, վեր են հանվել և վերացվել թերությունները, ապահովելով դրանց մի մասի շահագործման ընդունման գործընթացը:

58. ՀՀ քաղաքաշինության նախարարության աշխատակազմի քաղաքաշինական պետական տեսչության կառավարման խորհրդի անհատական կազմը հաստատելու մասին ՀՀ վարչապետի որոշման նախագիծը, ՀՀ քաղաքաշինության նախարարության աշխատակազմի քաղաքաշինական պետական տեսչության կառավարման խորհրդի կանոնադրությունը հաստատելու մասին ՀՀ  կառավարության որոշման նախագիծը, Լիցենզավորման մասին ՀՀ օրենքում  փոփոխություններ և լրացում կատարելու մասին,, ՀՀ օրենքի նախագիծը ներկայացվել են ՀՀ կառավարության քննարկմանը :
59. Մշակվել են «ՀՀ քաղաքաշինության նախարարության աշխատակազմի քաղաքաշինական պետական տեսչության կողմից իրականացվող ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» և «ՀՀ քաղաքաշինության նախարարության աշխատակազմի քաղաքաշինական պետական տեսչության կողմից իրականացվող ստուգումների ստուգաթերթրը հաստատելու մասին» ՀՀ կառավարության որոշումների նախագծերը, որոնք հավանության են արժանացել ՀՀ կառավարության տեսչական բարեփոխումների խորհուրդի կողմից:

60. Հաշվետու ժամանակահատվածի ավարտի դրությամբ քաղաքաշինության բնագավառում  գործում են մոտ 2366 կազմակերպություններ, որոնք ունեն թվով 2545 լիցենզիաներ և թվով 4622 ներդիրներ.
այդ թվում`

շինարարության իրականացում` 1694 լիցենզիաներ` 3218 ներդիրներով

քաղաքաշինական փաստաթղթերի մշակում և փորձաքննություն` 529 լիցենզիաներ` 939 ներդիրներով

շինարարության որակի տեխնիկական հսկողություն` 237 լիցենզիաներ` 465 ներդիրներով, 

ինժեներական հետազննություն` 54 լիցենզիաներ

շենքերի և շինությունների տեխնիկական վիճակի հետազննություն` 31 լիցենզիաներ:

2013 թվականին 12 լիցենզավորման նիստերի ընթացքում  տրամադրվել են թվով  242 լիցենզիաներ և թվով  287 ներդիրներ

այդ թվում`

 շինարարության իրականացում`  թվով 173 լիցենզիաներ` 186 ներդիրներով

քաղաքաշինական փաստաթղթերի մշակում և փորձաքննություն`  թվով 40 լիցենզիաներ` 55 ներդիրներով.

շինարարության որակի տեխնիկական հսկողություն`  թվով 31 լիցենզիաներ` 40  ներդիրներով, 

ինժեներական հետազննում` թվով 1 լիցենզիա

շենք-շինությունների տեխնիկական վիճակի հետազննություն`  թվով  2 լիցենզիաներ:

Առ 31.12.2013թ. լիցենզավորված կազմակերպությունների լիցենզիաներին կից տրամադրվել են թվով 132 անձանց թվով 177 ներդիրներ:

Առ 20.12.2013թ. ՀՀ պետական բյուջե մուտք է եղել 290 մլն. դրամ լիցենզիաների տարեկան պետական տուրք: 

61. 2013 թվականի ընթացքում շինարարության որակի տեխնիկական հսկողություն և շենքերի և շենք-շինությունների տեխնիկական վիճակի հետազննության ըստ երաշխավորության պայմանագրի շինարարության իրականացման հաշվետվությունները չներկայացնելու, ինչպես նաև հաշվետվությունները խեղաթյուրված կամ թերի ներկայացնելու պատճառով կասեցվել  են թվով 226, կազմակերպությունների լիցենզիաներ:
62. Լիցենզիաների տարեկան պետական տուրքը չվճարելու պատճառով կասեցվել են  թվով 801 կազմակերպությունների լիցենզիաներ: 

63. Մինչև 2011 թվականի հուլիսի 1-ը  օրենքի պահանջներին չհամապատասխանեցված կազմակերպությունների լիցենզիաների դադարեցման հայցադիմումները ներկայացվել են ՀՀ վարչական դատարան` դատական կարգով դադարեցնելու` համաձայն Լիցենզավորման մասին ՀՀ օրենքում փոփոխություններ և լրացումներ կատարելու մասին ՀՀ 2010 թվականի դեկտեմբերի 8-ի ՀՕ-227-Ն օրենքի  9-րդ հոդվածի 1-ին կետի:

64. 2013թ դրությամբ դատական կարգով դադարեցվել են թվով 44 կազմակերպության լիցենզիաներ, իսկ իր դիմումի համաձայն դադարեցվել են 88 կազմակերպությունների և անհատ ձեռնարկատերերի լիցենզիաներ` թվով 68 լիցենզիա և 165 ներդիր:
65. Լիցենզավորման կենտրոն գործակալությունը  իրականացրել է բնագավառում գործող շինարարության որակի տեխնիկական հսկողության թվով 243 կազմակերպությունների կողմից ներկայացված հաշվետվությունների ուսումնասիրման, ամփոփման աշխատանքներ: 

9. ԱՌԱՋԻՆ ԲԱԺԻՆ
66. Մասնակցել է նախարարության քաղաքացիական պաշտպանության և արտակարգ իրավիճակներում գործող պլանի համաձայն ՀՀ արտակարգ իրավիճակների նախարարության կողմից կազմակերպված բոլոր հրամանատարաշտաբային ուսումնավարժություններին ու հավաքներին, որոնց ամփոփման ժամանակ ստացել է դրական գնահատականներ և գրավոր շնորհակալագրեր:


67. ՀՀ ՊՆ Երևան քաղաքի Կենտրոն վարչական շրջանի տարածքային զինվորական կոմիսարին է ներկայացրել նախարարության աշխատող պահեստազորայինների և զորակոչային տարիքի ու պարտադիր զինվորական ծառայություն չանցած աշխատող անձանց ցուցակը,

68. Շահագործել է Արաքս-3PCI  հատուկ նշանակության աշխատատեղը:

69. Հայաստանի Հանրապետությունում գաղտնիության ռեժիմն ապահովելու վերաբերյալ հրահանգ-ի համաձայն իրականացրել է ընթացիկ և չպլանավորված այլ աշխատանքներ:

-----------------------------------------------------------------------------------------------------------------------------

Հաշվետու ժամանակահատվածում ընդհանուր առմամբ նախարարություն է մուտքագրվել 12847   գրություն, ելք է արվել   8090 գրություն:

 ՀՀ կառավարության 2002 թվականի մարտի 25-ի թիվ 099-1334 հանձնարարականի համաձայն յուրաքանչյուր եռամսյակ ՀՀ կառավարություն է ներկայացվել տեղեկատվություն քաղաքացիների դիմումների, բողոքների, առաջարկությունների  կատարման ընթացքի վերաբերյալ:
Նախարարությունում քննարկվել են քաղաքացիների թվով 1032 դիմումներ, որոնցից 679-ը` բնակարանային, 298-ը` շինարարական, 28-ը`  աշխատանքային, 8-ը` կենսաթոշակային, 6-ը` օրենսդրական և 12-ը` կոմունալ-կենցաղային բնույթի: 

ՀՀ կառավարություն ներկայացված որոշման նախագծերից 43-ը ընդունվել են որպես ՀՀ կառավարության որոշումներ, 17-ը` ՀՀ վարչապետի որոշումներ: 

